CONSELLERIA DE POLITICA SOCIAL E IGUALDADE

Organismo: DIRECCION XERAL DE FAMILIA, INFANCIA E DINAMIZACION DEMOGRAFICA

ORDE do 17 de outubro de 2025 pola que se regulan as bases que rexeran o procedemento de
concesion de axudas econOmicas para compensar 0s gastos do servizo de comedor das escolas
infantis 0-3 dependentes de entidades privadas de iniciativa social para o curso 2025/2026, e se

procede & sta convocatoria (cédigo de procedemento BS420F).

O Estatuto de autonomia de Galicia, no seu artigo 27.23, asignalle a Comunidade Auténoma

competencia exclusiva en materia de asistencia social.

A Lei 13/2008, do 3 de decembro, de servizos sociais de Galicia, establece, no seu artigo 3, os obxec-
tivos do Sistema galego de Servizos Sociais, incluindo entre estes o de dar proteccion e oportunidades
sociais e educativas a menores de idade e a aquelas outras persoas que se atopen en situacion de
conflito ou de desamparo.

A Lei 3/2011, do 30 de xufio, de apoio & familia e & convivencia de Galicia, recofiece no seu artigo 6
como un dos principios de responsabilidade publica o de atender, apoiar e protexer as familias como

nucleo fundamental da sociedade, no cumprimento das suas funciéns.

Pola sua vez, o Decreto 329/2005, do 28 de xullo, polo que se regulan os centros de menores e 0s
centros de atencién & infancia, prevé que as escolas infantis 0-3, ademais do coidado e atencién dos
nenos e nenas, poderan prestarlles un servizo de comedor. Este servizo, de caracter complementario,
ademais de constituir un factor importante para a escolarizacién nesta etapa non obrigatoria, tamén
desenvolve unha destacada funcién social, pois a Conselleria de Politica Social e Igualdade xa vén
bonificando o custo dos menus diarios dos nenos e nenas usuarios/as do servizo de comedor en es-
colas infantis dependentes de centros sostidos con fondos publicos en funcién da renda da unidade

familiar.

Tendo en conta o Decreto 49/2024, do 22 de abril, polo que se fixa a estrutura organica das
consellerias da Xunta de Galicia e de conformidade co Decreto 139/2024, do 20 de maio, polo que se
establece a estrutura organica da Conselleria de Politica Social e Igualdade, atriblese a Direccion
Xeral de Familia, Infancia e Dinamizacion Demogréfica o exercicio das politicas autondémicas en
materia de accion social de apoio & familia, a infancia e & adolescencia, asi como promover e adoptar
as medidas que aseguren a conciliacion corresponsable da vida persoal, familiar e laboral como medio

para garantir un ambiente favorable para a creacion e o libre desenvolvemento das familias.

A atencion & infancia e o apoio as familias € unha das linas estratéxicas de actuacién da Xunta de
Galicia, articulada a través do Programa de Apoio a Natalidade (PAN), un programa integral cuxo
obxectivo principal € aumentar o benestar das familias galegas mediante diferentes actuaciéns que se

estruturan en tres eixos principais: axudas, servizos e recursos de conciliacion.



En consonancia co anterior, esta orde de axudas que se encadra no programa PAN ten como finalidade
a concesion de axudas co obxecto de contribuir a sufragar parte dos gastos de alimentacién dos nenos
e nenas que asisten as escolas infantis 0-3 dependentes de entidades privadas de iniciativa social, en
moitos casos familias vulnerables e xa usuarias destas escolas infantis que xa vifian recibindo unha

bonificacion polo servizo de comedor.

Esta orde, que se tramitara en réxime de concorrencia non competitiva, por non ser necesario realizar
a comparacion e prelaciéon das solicitudes presentadas que reunan os requisitos establecidos, de
acordo co previsto no artigo 19.2 da Lei 9/2007, do 13 de xufio, de subvencions de Galicia, adaptase
ao disposto na dita lei, asi como ao Decreto 11/2009, do 8 de xaneiro, polo que se aproba o
regulamento da Lei 9/2007, do 13 de xufio, de subvenciéns de Galicia e demais normativa de
desenvolvemento e a Lei 38/2003, do 17 de novembro, xeral de subvenciéns, asi como ao Real decreto
887/2006, do 21 de xullo, polo que se aproba o regulamento da Lei 38/2003, do 17 de novembro, xeral
de subvenciéns, tendo en conta, en todo caso, os principios de publicidade, transparencia,
concorrencia, obxectividade, igualdade, non discriminacién e eficacia no cumprimento dos obxectivos
fixados pola Administracion da Xunta de Galicia, e eficiencia na asignacion e na utilizacién dos recursos

publicos.

Na sua virtude, en uso das facultades que tefo atribuidas polo artigo 34 da Lei 1/1983, do 22 de
febreiro, de normas reguladoras da Xunta de Galicia e sua Presidencia, e para a debida aplicacion dos

créditos orzamentarios para o fin para o que foron establecidos,
RESOLVO:
Artigo 1. Obxecto

1. Esta orde ten por obxecto establecer, en réxime de concorrencia non competitiva, o procedemento
de concesion de axudas econdmicas destinadas as entidades privadas de iniciativa social titulares de
escolas infantis 0-3 anos, coa finalidade de bonificar e compensar os gastos derivados da prestacion
do servizo de comedor aos nenaos e nenas como persoas usuarias da escola infantil e do dito servizo

durante o curso escolar 2025/2026 e proceder a sta convocatoria (cédigo de procedemento BS420F).

2. Para os efectos desta orde enténdese por servizo de comedor o prestado ben por persoal do propio

centro, ben por persoal alleo a el e contratado con tal fin (servizo de catering), e que inclie os alimentos.

S6 poderan facer uso do servizo de comedor 0S nenos e nenas como persoas usuarias do servizo de

atencion educativa da escola infantil 0-3.
3. Non ser& subvencionable o uso do servizo de comedor por dias soltos.
Artigo 2. Financiamento

1. As axudas obxecto desta convocatoria destinase un orzamento total de 1.237.103,00 € que se

imputaran & aplicacion orzamentaria 08.02.312B.481.3 coa seguinte desagregacion:



Aplicacion orzamentaria Ano 2025 Ano 2026 Total

08.02.312B.481.3 449.856,00 € 787.247,00 € 1.237.103,00 €

2. De conformidade co disposto no artigo 31.2 da Lei 9/2007, do 13 de xufio, de subvenciéns de Galicia
e de acordo co previsto no artigo 30.2. do Decreto 11/2009, do 8 de xaneiro, polo que se aproba o
regulamento da Lei 9/2007, do 13 de xufio, de subvencions de Galicia, poderase ampliar a contia
maxima dos créditos dispofiibles cando o aumento vefia derivado dunha xeracién, ampliacién ou
incorporaciéon de crédito; cando existan remanentes doutras convocatorias financiadas con cargo ao
mesmo crédito ou a créditos incluidos no mesmo programa ou en programas do mesmo Sservizo; ou a
través dunha transferencia de crédito. O incremento do crédito queda condicionado & declaracién de
disponiibilidade como consecuencia das circunstancias sinaladas e, se € o caso, logo da aprobacion
da modificacién orzamentaria que proceda. A ampliacion do crédito publicarase nos mesmos medios
gue a convocatoria sen que implique a apertura de prazo para presentar novas solicitudes nin o inicio

de novo computo de prazo para resolver.
Artigo 3. Entidades beneficiarias

Poderan optar a estas axudas as entidades privadas de iniciativa social titulares dunha ou mais escolas
infantis 0-3 en funcionamento, que desenvolvan a stia actividade na Comunidade Autonoma de Galicia

€ cumpran 0s seguintes requisitos:

a) Que a entidade titular da escola infantil 0-3 que presta o servizo de comedor pola que solicita as
axudas fora beneficiaria das axudas convocadas a través da Orde do 30 de decembro de 2020, pola
gue se regulan as bases que rexeran o procedemento de concesion de axudas para o funcionamento
das escolas infantis 0-3 dependentes de entidades privadas de iniciativa social, e se procede & sua
convocatoria para 0s anos 2021 e 2022 (codigo de procedemento BS420A), publicada no Diario Oficial
de Galicia n° 7, do 13/01/2021.

b) Estar debidamente inscritas no Rexistro Unico de Entidades Prestadoras de Servizos Sociais (en
diante RUEPSS) da Conselleria de Politica Social e Igualdade, de acordo co disposto no Decreto
254/2011, do 23 de decembro, polo que se regula o réxime de rexistro, autorizacion, acreditacion e a

inspeccion dos servizos sociais en Galicia.

¢) Que a escola infantil 0-3 da entidade que presta o servizo de comedor pola que solicita as axudas
dispén do permiso de inicio de actividades para a prestacion do servizo de escola infantil outorgado

pola Conselleria competente na materia.

d) Que a escola infantil 0-3 da entidade que presta o servizo de comedor pola que solicitan as axudas



dispén da documentacion que acredita que 0s nenos e nenas que asisten a ela seguen o calendario
de vacinacion infantil do Programa galego de vacinacién, de conformidade coa normativa de aplicacién

e tefien a sla residencia na Comunidade auténoma de Galicia.

e) Que a escola infantil 0-3 da entidade que presta o servizo de comedor pola que se solicitan as
axudas estea aplicando, pola utilizacion do dito servizo, un réxime de prezos equivalente ao previsto
no Decreto 49/2012, do 19 de xaneiro, polo que se aproba o réxime de prezos das escolas infantis O-

3 dependentes da Conselleria de Traballo e Benestar, naquel entdén, érgano competente na materia.
Artigo 4. Tipo de axuda e contia

A axuda consistira nunha compensacion para sufragar os gastos do uso do servizo de comedor por
cada neno ou nena como persoas usuarias da escola infantil, que serd a equivalente ao importe que
deixaran de aboar as familias nas escolas infantis do sector publico autonémico, de conformidade coa
normativa reguladora do seu réxime de prezos, mais a contia de 15,95 € /mes por cada heno ou nena

usuarios.

Subvencionarase un maximo de 11 meses, entre o 1 de setembro de 2025 e o0 31 de xullo de 2026.
Artigo 5. Concorrencia con outras axudas ou subvenciéns publicas

1. A percepcion das axudas para gastos causados pola utilizacién do servizo de comedor é compatible
con outras subvencions, axudas e ingresos ou recursos para a mesma finalidade, procedentes de

calquera outra Administracion, ou ente publico ou privado.

2. No caso de percibirense outras axudas, deberase acreditar documentalmente a sta natureza e
contia, asi como calquera circunstancia que poida afectar substancialmente a execucién das
actuacions. A comunicacién debera efectuarse tan pronto como se cofieza e, en todo caso, con

anterioridade & xustificacion da aplicacion dada aos fondos percibidos.

3. En ningln caso o importe das axudas concedidas ao amparo desta orde podera ser de tal contia
gue, illadamente ou en concorrencia con subvenciéns ou axudas doutras administracions publicas, ou
doutros entes publicos ou privados, nacionais ou internacionais, supere os gastos da actividade

subvencionada.

4. As entidades solicitantes deberan presentar unha declaracién comprensiva de todas as axudas e
subvencions solicitadas, concedidas ou percibidas para a mesma finalidade usando o formulario
establecido para o efecto nesta orde, o cal terdn que volver a achegar actualizado no suposto de variar

as circunstancias inicialmente declaradas.
Artigo 6. Lugar e prazo de presentacion de solicitudes

1. As solicitudes presentaranse obrigatoriamente por medios electronicos a través do formulario nor-

malizado dispofiible na sede electrénica da Xunta de Galicia, https://sede.xunta.gal.


https://sede.xunta.gal/

De conformidade co artigo 68.4 da Lei 39/2015, do 1 de outubro, do procedemento administrativo
comun das Administracions Publicas, se algunha das persoas interesadas presenta a sua solicitude
presencialmente, requirirdselle para que a emende a través da sUa presentacion electronica. Para
estes efectos, considerarase como data de presentacion da solicitude aquela na que fose realizada a

emenda.

Para a presentacion electronica podera empregarse calguera dos mecanismos de identificacion e
sinatura admitidos pola sede electrdnica da Xunta de Galicia, incluido o sistema de usuario e clave
Chave365 (https://sede.xunta.gal/chave365).

2. O prazo de presentacion das solicitudes comezara as 8:00 horas do sexto dia habil seguinte ao da
publicacién desta orde no Diario Oficial de Galicia e finalizara as 23:59 horas do dia en que se cumpra
un mes desde a data en que se abra o prazo de presentacion de solicitudes. De acordo co previsto no
artigo 30 da Lei 39/2015, do 1 de outubro, se o ultimo dia do prazo fose inhabil, entenderase prorrogado
ao primeiro dia habil seguinte, e se no mes de vencemento non houbese dia equivalente ao inicial do

cdmputo, entenderase que o prazo expira o Ultimo dia do mes.

Artigo 7. Documentacion complementaria

1. As entidades solicitantes deberan achegar coa solicitude (anexo 1) a seguinte documentacion:

a) Acreditacion da personalidade e representacion da persoa que solicita a axuda, no caso de ter

variacions respecto da ultima presentada ante calquera Administracion.

b) Cubrir na aplicacion informética Escinf, no enderezo https://escinf.xunta.es/escinfextweb, a relacion
nominal dos nenos e das nenas que asisten a escola infantil 0-3 e fan uso do servizo de comedor
durante o periodo subvencionado (curso 2025-26) con indicacién da contia que lle corresponda aboar

polo dito servizo.

2. Ademais, no apartado correspondente do anexo | faranse constar as seguintes declaraciéns:

a) O conxunto de todas as axudas concedidas para a mesma finalidade que a solicitada ao abeiro

desta orde.

b) Que foi beneficiaria das axudas convocadas a través da Orde do 30 de decembro de 2020.

c) Que a entidade esta debidamente inscrita RUEPSS da Conselleria de Politica Social e Igualdade,

de acordo co disposto no Decreto 254/2011, do 23 de decembro.

d) Que a escola infantil 0-3 pola que solicita as axudas dispon do permiso de inicio de actividades para

a prestacion do servizo de escola infantil outorgado pola Conselleria competente na materia.

e) Que disp6n da documentacion acreditativa do cumprimento do calendario de vacinacién infantil do
Programa galego de vacinacion dos nenos e nenas que asisten & escola infantil e do requisito de

residencia en Galicia, respecto dos que acceden a bonificacion.


https://escinf.xunta.es/escinfextweb

f) Que a entidade titular da escola infantil esta aplicando, pola utilizacién do servizo de comedor, un
réxime de prezos equivalente ao previsto na normativa reguladora do réxime de prezos das escolas

infantis 0-3 publicas do sistema de servizos sociais.

g) Que todos os datos contidos na solicitude e nos documentos que se achegan coa solicitude son
certos.

h) Que non esta incursa en ningunha das circunstancias previstas no artigo 13 da Lei 38/2003, do 17

de novembro, xeral de subvencions.

i) Que non esta incursa en ningunha clase de inhabilitacion para a obtencion de axudas previstas nos
nameros 2 e 3 do artigo 10 da Lei 9/2007, do 13 de xufio.

j) Que esté ao dia ho pagamento de obrigas por reintegro de subvenciéns, conforme o artigo 10.2.9)
da Lei 9/2007, do 13 de xufio, e o artigo 9 do Decreto 11/2009, do 8 de xaneiro.

k) Que se compromete a manter o cumprimento destes requisitos durante o periodo de tempo no que
perciba esta subvencion e a comunicar inmediatamente cantas axudas solicite e/ou obtefia doutras
administracions publicas ou doutros entes publicos ou privados, nacionais ou internacionais, a partir

da data desta declaracion.

3. De conformidade co artigo 28.3 da Lei 39/2015, do 1 de outubro, non serd necesario achegar os
documentos que xa foran presentados con anterioridade pola persoa interesada ante calquera
Administracion. Neste caso, a persoa interesada debera indicar en que momento e ante que 6rgano
administrativo presentou os ditos documentos, que seran recadados electronicamente a través das
redes corporativas ou mediante consulta as plataformas de intermediacién de datos ou outros sistemas
electronicos habilitados ao efecto, agas que conste no procedemento a oposicién expresa da persoa

interesada.

De forma excepcional, se non se puideran obter os citados documentos, podera solicitarse novamente

a persoa interesada a slGa achega.

4. A documentaciéon complementaria debera presentarse electronicamente. Se algunha das persoas
interesadas presenta a documentacién complementaria de xeito presencial, requiriraselle para que a
emende a través da sla presentacion electrénica. Para estes efectos, considerarase como data de

presentacion aquela na que fose realizada a emenda.

As persoas interesadas responsabilizaranse da veracidade dos documentos que presenten.
Excepcionalmente, cando a relevancia do documento no procedemento o exixa ou existan dubidas
derivadas da calidade da copia, a Administracion podera solicitar, de maneira motivada, o cotexo das
copias achegadas pola persoa interesada, para o que poderan requirir a exhibicion do documento ou

da informacion orixinal.

5. Sempre que se realice a presentacién de documentos separadamente da solicitude deberase indicar



0 codigo e o 6rgano responsable do procedemento, o nimero de rexistro de entrada da solicitude e o

namero de expediente, se se dispén del.

6. No caso de que algun dos documentos a presentar de forma electrnica superase os tamafios
méaximos establecidos ou tivera un formato non admitido pola sede electronica da Xunta de Galicia,
permitirase a presentacion deste de forma presencial dentro dos prazos previstos e na forma indicada
no numero anterior. A informacién actualizada sobre o tamafio maximo e os formatos admitidos pode

consultarse na sede electrénica da Xunta de Galicia.
Artigo 8. Tramites administrativos posteriores & presentacién da solicitude

Todos os tramites administrativos que as persoas interesadas deban realizar trala presentacion da
solicitude deberan ser efectuados electronicamente accedendo & Carpeta cidada da persoa interesada

dispoiiible na sede electrénica da Xunta de Galicia.
Artigo 9. Comprobacion de datos

1. Para a tramitacion deste procedemento consultaranse automaticamente os datos incluidos nos
seguintes documentos en poder da Administracion actuante ou elaborados polas Administracions

publicas, agas que a persoa interesada se opofia a stia consulta:
a) Documento do nimero de identificacion Fiscal (NIF) da entidade solicitante.

b) Documento nacional de identidade (DNI) ou do numero de identidade de estranxeiro (NIE) da persoa

representante.

c¢) Consulta de inhabilitacién para obter subvencions ou axudas.

d) Consulta de concesién de subvencions ou axudas.

e) Relacion das tarifas de prezos do curso 2025/26, adaptada ao disposto na letra e) do artigo 3.
f) Estar ao corrente das obrigas tributarias coa Axencia estatal de Administracion tributaria.

g) Estar ao corrente de pagamento coa Seguridade Social.

h) Estar ao corrente das obrigas tributarias coa facenda da Comunidade Auténoma de Galicia.

2. No caso de que as persoas interesadas se opofian a consulta, deberan indicalo no recadro

correspondente habilitado no formulario correspondente e achegar os documentos.

Cando asi o0 esixa a normativa aplicable solicitarase 0 consentimento expreso da persoa interesada

para realizar a consulta.

3. Excepcionalmente, no caso de que algunha circunstancia imposibilitase a obtencion dos citados

datos, poderase solicitar &s persoas interesadas a presentacion dos documentos correspondentes.



Artigo 10. Instrucion e procedemento de concesion

1. O procedemento de concesion da axuda é o de concorrencia non competitiva, por non ser necesario
realizar a comparacion e prelacion das solicitudes presentadas polas entidades que rednan os
requisitos establecidos, de acordo co previsto no artigo 19.2 da Lei 9/2007, do 13 de xufio. En
consecuencia, o0 6rgano competente para a tramitacion do procedemento comezara a instrucion dos
expedientes seguindo a orde de presentacion das solicitudes, de acordo co disposto no artigo 71.2 da
Lei 39/2015, do 1 de outubro, e concederd a subvencion en actos sucesivos ata o esgotamento do

crédito.

2. A instrucion do procedemento correspéndelle a subdireccion con competencias en materia de

Demografia e Conciliacion, quen realizara as correspondentes propostas de resolucién.

3. De conformidade co establecido no artigo 68 da Lei 39/2015, do 1 de outubro, se a solicitude non
redne algun dos requisitos esixidos nestas bases reguladoras, o érgano responsable da tramitacion
requirird s persoas interesadas para que, nun prazo de dez dias habiles, emenden a falta ou acheguen
os documentos preceptivos. Neste requirimento farase indicacion expresa de que, se asi non o fixeren,
teranse por desistidas da sUa peticion, logo da correspondente resolucion nos termos previstos no
artigo 21 da dita lei.

4. Sen prexuizo do disposto no nimero anterior, o 6rgano instrutor realizara de oficio cantas actuacions
considere necesarias para a determinacion, o cofilecemento e a comprobacion dos datos en virtude
dos cales se debe formular a proposta de resolucion e podera requirir & persoa solicitante que achegue
cantos datos, documentos complementarios e aclaracions resulten necesarios para a tramitacion e

resoluciéon do procedemento.

5. As solicitudes que recollan os datos e a documentacion necesaria tramitaranse por un procedemento
abreviado no que o érgano instrutor formularalle ao érgano concedente a proposta de resolucion tras

comprobar a concorrencia dos requisitos requiridos para a sta concesion.

6. Respecto dos expedientes nos que concorran causas de inadmision, asi como de declaracion ou
aceptacion de desistencia, o 6rgano instrutor formulard a correspondente proposta. En todo caso, hon
se admitiran a tramite e procederase a ditar a resolucion de inadmisién e o arquivo das solicitudes que

se presenten féra do prazo establecido na convocatoria.
Artigo 11. Resolucion

1. A resolucién dos expedientes de axuda, logo da fiscalizacion da proposta, facendo uso das
facultades conferidas no artigo 7.1 da Lei 9/2007, do 13 de xufio, correspéndelle & persoa titular da
direccién xeral de Familia, Infancia e Dinamizacién Demogréfica, por delegacién da persoa titular da

Conselleria de Politica Social e Igualdade.

Con anterioridade a ditarse a resolucién de concesion deberd quedar acreditado que a entidade

beneficiaria esta ao dia no cumprimento das obrigas tributarias e fronte a Seguridade Social e que non



ten pendente de pagamento ningunha outra débeda, por calquera concepto, coa Administracion da

Comunidade Autbnoma de Galicia.

2. O prazo méximo para resolver e notificar € de dous meses contados a partir do dia seguinte ao da
data na que a solicitude tefia entrada no rexistro do 6rgano competente para a sua tramitacion.
Transcorrido o dito prazo sen se ditar resolucion expresa, as solicitudes poderanse entender

desestimadas.
Artigo 12. Notificaciéns

1. As notificaciéns de resolucions e actos administrativos practicaranse sé por medios electrénicos,

nos termos previstos na normativa reguladora do procedemento administrativo comun.

2. De conformidade co artigo 45.2 da Lei 4/2019, do 17 de xullo, de administracién dixital de Galicia,
as notificaciéns electronicas practicaranse mediante a comparecencia na sede electronica da Xunta
de Galicia e a través do sistema de notificaciéns electrénicas de Galicia, Notifica.gal. Este sistema
remitira s persoas interesadas avisos da posta a disposicidn das notificacions & conta de correo e/ou
teléfono mobil que consten na solicitude. Estes avisos non teran, en ningun caso, efectos de
notificacion practicada e a sua falta non impedira que a notificacion sexa considerada plenamente

valida.

3. De conformidade co artigo 47 da Lei 4/2019, do 17 de xullo, as persoas interesadas deberan crear
e manter o seu enderezo electrénico habilitado Unico a través do Sistema de Notificacion Electronica
de Galicia - Notifica.gal, para todos os procedementos administrativos tramitados pola Administracion
xeral e as entidades instrumentais do sector publico autonémico. En todo caso, a Administracion xeral
e as entidades do sector publico autonémico de Galicia poderan, de oficio, crear o indicado enderezo
aos efectos de asegurar o cumprimento polas persoas interesadas da sua obriga de relacionarse por

medios electrénicos.

4. As natificaciéns entenderanse practicadas no momento no que se produza o acceso ao seu contido,
entendéndose rexeitada cando transcorresen dez dias naturais desde a posta a disposicion da

notificacion sen que se acceda ao seu contido.

5. Se o envio da notificacion electrénica non fose posible por problemas técnicos, practicarase a

notificacion polos medios previstos na normativa reguladora do procedemento administrativo comun.
Artigo 13. Réxime de recursos

As resolucions expresas ou presuntas que se diten ao abeiro desta orde pofierdan fin a via
administrativa e contra elas podera interpofierse o recurso potestativo de reposicion ante o0 mesmo
organo que as ditou, no prazo dun mes contado a partir do dia seguinte ao da sua notificacion, se esta
fose expresa, ou en calquera momento a partir do dia seguinte a aquel no que se produza o acto
presunto, ou ben directamente a interposicion do recurso contencioso administrativo ante a Sala do

Contencioso-Administrativo do Tribunal Superior de Xustiza de Galicia, no prazo de dous meses



contados desde a sUa notificacion, se esta fose expresa, ou seis meses a partir do dia seguinte ao que

se produza o acto presunto.
Artigo 14. Modificacion da resolucion

1. Toda alteracion das condiciéns tidas en conta para a concesion da subvencién e, en todo caso, a
obtencion concorrente de subvencions ou axudas outorgadas por outras administracions ou entes
publicos ou privados, nacionais ou internacionais, para a mesma finalidade, podera dar lugar &

modificacion da resolucién da concesion.

2. Poderad modificarse a resolucion inicial cando existan variacions no nimero de nenos e nenas
usuarios/as do servizo de atencion educativa que fagan uso do servizo de comedor. Para estes efectos

terase en conta:

a) Se a contia resultante é superior & inicialmente concedida, polo aumento de nenos e nenas
usuarios/as do servizo de atencion educativa que fagan uso do servizo de comedor, poderan ditarse

resolucions complementarias pola contia que corresponda nos termos previstos no artigo 4.

b) Se a contia resultante é inferior a inicialmente concedida, pola diminucién de nenos e nenas
usuarios/as do servizo de atencién educativa que fagan uso do servizo de comedor, ditaranse as

resoluciéns revogatorias que procedan.

3. As modificacions da concesion inicial realizaranse tendo en conta que a axuda calculase

mensualmente, excluido o mes de vacacions.

4. A modificacién das resoluciéns da letra a) do nimero 2 estan supeditadas a existencia de crédito
axeitado e suficiente e & solicitude da entidade beneficiaria de modificacion da resoluciéon de concesion

a través do anexo Il
Artigo 15. Xustificacién das axudas

1. Para a xustificacion da axuda concedida, con base no establecido no artigo 28 da Lei 9/2007, do 13
de xufio, e mais nos artigos 44 e 52 e seguintes do Decreto 11/2009, do 8 de xaneiro, e tendo en conta
0 obxecto e a natureza destas axudas, deberan achegar, coa data limite do 31 de xullo de 2026, a

seguinte documentacion:

a) Solicitude de pagamento (anexo Il) e de concesién complementaria nos supostos contemplados no
artigo 14.2 a).

b) Ter cuberto na aplicacion informética Escinf no enderezo https://escinf.xunta.es/escinfextweb, a
relacion nominal dos nenos e das nenas que asistiron & escola infantil 0-3 e fixeron uso do servizo de
comedor durante o periodo subvencionado (curso 2025-26) con indicacion da contia que lle

corresponde aboar polo dito servizo.

2. A Conselleria de Politica Social e Igualdade podera comprobar os xustificantes que estime oportunos


https://escinf.xunta.es/escinfextweb

respecto do importe total da actividade subvencionada e que permitan obter unha evidencia razoable
sobre a adecuada aplicacion da subvencién, podendo requirir & entidade beneficiaria a entrega dos
xustificantes non achegados inicialmente e mais da documentacion xustificativa da entrega &s familias

dos xustificantes mensuais de pagamento.
Artigo 16. Pagamento

1. As entidades beneficiarias das axudas percibiran un pagamento anticipado do 100% da cantidade
correspondente a anualidade 2025, polo uso do servizo de comedor, que se fara efectiva unha vez
ditada a resolucién de concesion. Este importe debera xustificarse, en todo caso, con gastos realizados

no periodo subvencionable desa anualidade.

2. Na anualidade 2026 librarase un pagamento anticipado de ata o 100% da subvenciéon que

corresponda a dita anualidade polo uso do servizo de comedor segundo a resolucién de concesion.

3. A percepcion destes pagamentos en concepto de anticipo polas entidades beneficiarias queda

exonerado da constitucion de garantias.
Artigo 17. Obrigas das entidades beneficiarias.

1. As entidades beneficiarias destas axudas obriganse a observar o disposto no artigo 11 da Lei
9/2007, do 13 de xufio, e ademais especificamente a:

a) Manter actualizados no RUEPSS todos os datos esixidos pola normativa de aplicacion e,
nomeadamente, a relaciébn nominal de nenos e nenas que asisten & escola infantil 0-3 e fagan uso do
servizo de comedor, relacion nominal de traballadores e traballadoras, tarifa de prezos e prazas

vacantes.
b) Asegurar o cumprimento do proxecto educativo na escola ou escolas subvencionadas.

¢) Remitir os informes e demais documentacion que reclamen os 6rganos competentes da Conselleria

de Politica Social e Igualdade.

d) Facilitar a inspeccién e control dos 6rganos competentes da Conselleria de Politica Social e Igual-

dade respecto da escola infantil 0-3 que presta o servizo de comedor.

e) Ter a disposicién da Conselleria de Politica Social e Igualdade a documentacién acreditativa de que
todos 0s nenos e nenas matriculados/as na escola infantil 0-3 cumpren o calendario de vacinacion
infantil do Programa galego de vacinacion, de conformidade coa normativa de aplicacién, e tefien a

slia residencia na Comunidade autbnoma de Galicia.

f) Asegurar na prestacion do servizo de comedor que se proporciona unha dieta equilibrada e axeitada

a idade dos nenos e nenas e pofier a disposicion dos pais e das nais a relacion semanal de menus.



g) Aplicar a bonificacion do 100% do custo por atencion educativa a todas as nenas e nenos residentes
en Galicia matriculadas/os na escola infantil 0-3 que presta o servizo de comedor a subvencionar e
conservar a disposicion da Conselleria de Politica Social e Igualdade a documentacion acreditativa do
cumprimento dos requisitos para ter acceso a dita bonificacion e mais da entrega 4s familias dos xus-

tificantes mensuais de pagamento.

h) Facilitar toda a informacién que lle sexa requirida pola Intervencion Xeral da Comunidade Auténoma,
o Tribunal de Contas e o Consello de Contas, no exercicio das suas funcions de fiscalizacién e control

do destino das axudas.

i) Dar a adecuada publicidade das axudas percibidas a través do taboleiro de anuncios do centro e da

paxina web, no caso de que dispofian dela.

2. As entidades beneficiarias tefien a obriga de subministrar informacidén nos termos previstos no artigo

4 da Lei 1/2016, do 18 de xaneiro, de transparencia e bo goberno.
Artigo 18. Incumprimento, revogacion e reintegro de axudas

1. De acordo co establecido no artigo 14.1.n) da Lei 9/2007, do 13 de xufio, dara lugar & perda do
dereito ao cobramento ou, se é o caso, ao reintegro da totalidade da axuda percibida, calquera incum-
primento das seguintes obrigas:

a) Cando se obtivese a subvencion falseando as condicions requiridas para iso, ou ocultando aquelas
gue o impedisen.

b) Cando se incumpran totalmente o obxectivo, a actividade, o proxecto ou non se adopte o

comportamento que fundamentou a concesién da subvencion.
c¢) Cando se incumpra totalmente a obriga da xustificacién da subvencion.

d) Cando se incumpra a obriga de conservacion da documentacion acreditativa da entrega as familias

dos xustificantes mensuais de pagamento.

e) Resistencia, escusa, obstrucion ou negativa as actuaciéns de comprobacion e control financeiro
previstas nos artigos 11 e 12 da lei 9/2007, do 13 de xufio, asi como o incumprimento das obrigas
contables, rexistrais ou de conservacion de documentos, cando diso se derivase a imposibilidade de
verificar o emprego dado aos fondos percibidos, o cumprimento do obxectivo, a realidade e
regularidade das actividades subvencionadas, ou a concorrencia de subvencions, axudas, ingresos ou
recursos para a mesma finalidade, procedentes de calquera administracion ou entes publicos ou

privados, estatais, da Unién Europea ou de organismos internacionais.
2. Procederd o reintegro parcial proporcional ao grao de incumprimento, nos seguintes supostos:

a) Cando se incumpran parcialmente o obxectivo, a actividade, o proxecto ou se adopte de xeito parcial

o comportamento que fundamentou a concesién da subvencién, entre o0 2% e o0 50% da axuda



percibida, en proporcién ao periodo do ano no que se producise o incumprimento.

b) No caso de xustificacion insuficiente segundo os termos do artigo 28 da Lei 9/2007, do 13 de xufio,

procederd o reintegro das cantidades non xustificadas ou xustificadas insuficientemente.

c¢) Cando se incumpra a obriga de adoptar as medidas de difusion establecidas no artigo 17, procedera
o reintegro do 10% da axuda percibida.

d) Cando se dea algun incumprimento do resto das obrigas contempladas no artigo 17, procedera o
reintegro de entre 0 2% e 0 80% da axuda percibida, de xeito proporcional ao grao de incumprimento,
tendo en conta a sta duracion e os nenos e nenas usuarios/as do servizo de atencion educativa

afectados que fagan uso do servizo de comedor.

3. No suposto previsto no numero 3 do artigo 17 da Lei 9/2007, do 13 de xufio, procedera o reintegro
do exceso obtido sobre o custo da actividade subvencionada, asi como a esixencia do xuro de mora

correspondente.

4. Para facer efectiva a devolucion a que se refiren os nimeros anteriores, tramitarase 0 oportuno
procedemento de reintegro, que se axustara ao previsto no titulo Il da Lei 9/2007, do 13 de xufio, e na

sUia normativa de desenvolvemento.

5. Con anterioridade ao requirimento da Administracion, as entidades beneficiarias poderan realizar,

con caracter voluntario, a devoluciéon do importe da axuda obxecto de reintegro.

Esta devolucion efectuarase mediante ingreso na conta operativa do Tesouro da Xunta de Galicia
ES82-2080-0300-87-3110063172, segundo o disposto na normativa reguladora do procedemento de
recadacion, e o importe incluira os xuros de demora, de acordo co previsto no artigo 34 da Lei 9/2007,
do 13 de xufio.

Artigo 19. Infraccions e sanciéns

As entidades beneficiarias das axudas reguladas nestas bases seralles de aplicacion o réxime de
infraccions e sancidns previsto no titulo IV da Lei 9/2007, do 13 de xufio, e no titulo VI do Decreto
11/2009, do 8 de xaneiro.

Artigo 20. Control e verificacion

Todas as axudas concedidas ao abeiro desta orde estaran sometidas a funcion interventora e de
control financeiro exercida pola Intervencion Xeral da Comunidade Auténoma, nos termos que
establece o titulo Il da Lei 9/2007, do 13 de xufo, e a sta normativa de desenvolvemento e as

actuacions de comprobacion previstas na lexislacién do Tribunal de Contas e do Consello de Contas.
Artigo 21. Transparencia e bo goberno

1. Deberé& darse cumprimento as obrigas de transparencia contidas no artigo 17 da Lei 1/2016, do 18



de xaneiro, de transparencia e bo goberno, e no artigo 15 da Lei 9/2007, do 13 de xufio, de subvencions

de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia e bo goberno,
as persoas fisicas e xuridicas beneficiarias de subvencidons estan obrigadas a subministrar &
Administracion, ao organismo ou & entidade das previstas no artigo 3.1 da Lei 1/2016,do 18 de xaneiro,
a que se atopen vinculadas, previo requirimento, toda a informacion necesaria para 0 cumprimento por

aguela das obrigas previstas no titulo | da citada lei.
Artigo 22. Informacion as persoas interesadas

Sobre este procedemento administrativo, que ten o cédigo BS420F, poderase obter documentacién

normalizada ou informacion no enderezo https://sede.xunta.gal, no teléfono 012 ou no enderezo

electronico demografiaeconciliacion@xunta.qgal .

Disposicion adicional primeira. Limite das axudas

A concesién das axudas reguladas nesta orde terA como limite global o crédito asignado nos
orzamentos para estes fins e respectando, en todo caso, a realizacion das actuaciéns subvencionables

dentro dos exercicios econémicos correspondentes, de conformidade co establecido no artigo 1.
Disposicion adicional segunda. Base de Datos Nacional de Subvenciéns

A conselleria transmitirdA & Base de Datos Nacional de Subvenciéns a informacién necesaria de
conformidade co disposto na Lei 38/2003, do 17 de novembro, xeral de subvenciéns.

Disposicion adicional terceira. Prezos por outros servizos

No marco desta convocatoria, se algunha entidade privada de iniciativa social presta outro tipo de
servizo nas escolas infantis 0-3 polas que solicita a subvencion, distinto dos servizos suxeitos ao
réxime de prezos establecido na normativa reguladora do réxime de prezos para as escolas infantis 0-
3 publicas do sistema de servizos sociais, coa excepcion do servizo de transporte polo que poderan
seguir percibindo o importe correspondente, s6 podera establecer un prezo polos relacionados a

continuacién e coas condicions e contias maximas indicadas para cada un deles:

a) Material: prezo maximo por curso 105,00 €.

b) Cocifa, entendida como a prestacion do servizo consistente na achega dos medios persoais e
materiais precisos para a adecuada distribucion e consumo dos alimentos que traen as familias: prezo

maximo por mes 30,00 €. Este servizo non podera cobrarse simultaneamente ao de comedor.

c¢) Actividades complementarias, que deberén ter caracter voluntario e garantir a atencién educativa na
aula dos nenos e nenas que non as realicen, desenvolvendo outra actividade incluida na programacion

didactica. SO se consideraran actividades complementarias as seguintes:

1°. Natacion.


https://sede.xunta.gal/
mailto:demografiaeconciliacion@xunta.gal-

2°. Lingua estranxeira, entendida coma a impartida por persoal con formacion especifica e
titulacion oficial e nunha aula diferente.

Disposicion adicional cuarta. Delegacién de competencias

Aprébase a delegacion das facultades para a concesion destas subvencions a favor da persoa titular
da direccion xeral de Familia, Infancia e Dinamizacion Demografica, ao abeiro do establecido no artigo
7.3 da Lei 9/2007, do 13 de xufio.

Disposicion derradeira primeira. Desenvolvemento da orde

Autorizase & persoa titular da direccion xeral de Familia, Infancia e Dinamizacién Demografica para

ditar os actos e instruciéns necesarios para o desenvolvemento desta orde.
Disposicion derradeira segunda. Entrada en vigor
Esta orde entrara en vigor o dia seguinte ao da sua publicacién no Diario Oficial de Galicia.
Santiago de Compostela, 17 de outubro de 2025
A conselleira de Politica Social e lgualdade

Fabiola Garcia Martinez



